
内容概要

　　《后汉书（套装上下册）》行世已有一千五百余年，历代流传的版本不少。
岳麓书社版《后汉书（套装上下册）》，是以百衲本（商务印书馆据南宋绍兴本影印，原缺五卷半，
以北京图书馆藏东京静嘉堂文库残册补配）《后汉书（套装上下册）》原文为底本，参校汲古阁本（
明毛晋汲古阁刊本）、殿本（清乾隆四年武英殿刊本）、王本（清人王先谦《后汉书集解》本）以及
中华本（中华书局1965年版繁体、直排本）整理而成的简体字排印本，分上、下两册印行。

作者：(南朝宋)范晔 等

章节摘录

　　二月辛巳，立刘圣公为天子，以伯升为大司徒，光武为太常偏将军。
　　三月，光武别与诸将徇昆阳、定陵、郾，皆下之。
多得牛、马、财物，谷数十万斛，转以馈宛下。
莽闻阜、赐死，汉帝立，大惧，遣大司徒王寻、大司空王邑将兵百万，其甲士四十二万人，五月，到
颍川，复与严尤、陈茂合。
初，光武为春陵侯家讼逋租于尤，尤见而奇之。
及是时，城中出降尤者言光武不取财物，但会兵计策。
尤笑曰：“是美须眉者邪？
何为乃如是！
　　初，王莽征天下能为兵法者六十三家数百人，并以为军吏；选练武卫，招募猛士，旌旗辎重，千
里不绝。
时有长人巨无霸，长一丈，大十围，以为垒尉；又驱诸猛兽虎豹犀象之属，以助威武。
自秦、汉出师之盛，未尝有也。
光武将数千兵，徼之于阳关。
诸将见寻、邑兵盛，反走，驰入昆阳，皆惶怖，忧念妻孥，欲散归诸城。
光武议曰：“今兵谷既少，而外寇强大，并力御之，功庶可立；如欲分散，势无俱全。
且宛城未拔，不能相救，昆阳即破，一日之间，诸部亦灭矣。
今不同心胆共举功名，反欲守妻子财物邪？
”诸将怒曰：“刘将军何敢如是！
”光武笑而起。
会候骑还，言太兵且至城北，军陈数百里，不见其后。
诸将遽相谓曰：“更请刘将军计之。
”光武复为图画成败。
诸将忧迫，皆曰“诺”。
时城中唯有八九千人，光武乃使成国上公王凤、廷尉大将军王常留守，夜自与骠骑大将军宗佻、五威
将军李轶等十三骑，出城南门，于外收兵。
时莽军到城下者且十万，光武几不得出。
既至郾、定陵，悉发诸营兵，而诸将贪惜财货，欲分留守之。
光武曰：“今若破敌，珍珤万倍，大功可成；如为所败，首领无余，何财物之有！
”众乃从。
　　严尤说王邑曰：“昆阳城小而坚，今假号者在宛，亟进大兵，彼必奔走；宛败，昆阳自服。
”邑曰：“吾昔以虎牙将军围翟义，坐不生得，以见责让。
今将百万之众，遇城丽不能下，何谓邪？
”遂围之数十重，列营百数，云车十余丈，瞰临城中，旗帜蔽野，埃尘连天，钲鼓之声闻数百里。
或为地道，冲輣橦城。
积弩乱发，矢下如雨，城中负户而汲。
王凤等乞降，不许。
寻、邑自以为功在漏刻，意气甚逸。
夜有流星坠营中，昼有云如坏山，当营而陨，不及地尺而散，吏士皆厌伏。
　　六月己卯，光武遂与营部俱进，自将步骑千余，前去大军四五里而陈。
寻、邑亦遣兵数千合战。
光武奔之，斩首数十级。
诸部喜曰：“刘将军平生见小敌怯，今见大敌勇，甚可怪也，且复居前。
请助将军！
”光武复进，寻、邑兵却，诸部共乘之，斩首数百千级。

连胜，遂前。
时，伯升拔宛已三.，而光武尚未知。
乃伪使持书报城中，云“宛下兵到”，而阳堕其书。
寻、邑得之，不意。
诸将既经累捷，胆气益壮，无不一当百。
光武乃与敢死者三千人，从城西水上冲其中坚，寻、邑陈乱，乘锐崩之，遂杀王寻。
城中亦鼓噪而出，中外合势，震呼动天地，莽兵大溃，走者相腾践，奔殪百余里间。
　　⋯⋯

编辑推荐

《后汉书(上下)》的校勘，主要是利用不同版本来比较异文，择善而从，其中也慎重地吸收各家的研
究成果。

